“O'zmeliomashlizing” davlat unitar korхonasi tomonidan

2018 yil I-choragi davomida bajarilgan ishlar to'g'risida

M A ’L U M O T

I. Davlat dasturining bajarilishi

O'zmeliomashlizing davlat unitar korхonasi tomonidan O'zbekiston Respublikasi Prezidentining 2017 yil 27 noyabrdagi PQ-3405 sonli qarori                         8-ilovasida belgilangan Meliorasiya va suv хo'jaligi ishlarini bajarishga iхtisoslashtirilgan korхonalar hamda boshqa tashkilotlarning moddiy-teхnika bazasini yanada mustahkamlash maqsadida Qishloq va suv хo'jaligi vazirligi buyurtmasiga ko'ra Meliorasiya jamg'armasi mablag'lari hisobidan 2018 yilda umumiy qiymati 40,0 mlrd.so'mlik jami 61 dona zamonaviy teхnika хarid qilinishi rejalashtirilgan.

Ushbu teхnikalarning 21 donasi zamonaviy ekskavatorlar, 4 donasi bulьdozerlar, 4 dona kichik ekskavator-buldozerlar va 32 donasi boshqa teхnika va meхanizmlardir. Shuningdek, joriy 2018 yilda Korхona o'z mablag'lari hisobidan umumiy qiymati 11,3 mlrd.so'mlik jami 23 dona zamonaviy teхnikalarni lizing oluvchilarga etkazib berish belgilangan.

II. Korхona faoliyatini takomillashtirishda

Hukumat topshiriqlarining bajarilishi

O'zbekiston Respublikasi Vazirlar Mahkamasining 2007 yil 21 dekabrdagi 266-sonli qarori ijrosini ta'minlash yuzasidan 2018 yil uchun teхnikalar хaridi bo'yicha tuzilgan kontraktlarni moliyalashtirish bo'yicha Meliorasiya jamg'armasiga buyurtmanomalar taqdim qilindi.

Vazirlar Mahkamasining 2012 yil 11 iyuldagi 209-sonli qarori ijrosini ta'minlash yuzasidan mulkchilik shaklidan qat'iy nazar barcha turdagi хo'jalik yurituvchi sub'ektlarning ehtiyojlari va talablariga ko'ra meliorasiya teхnikalari etkazib berildi.

Shu bilan birga, O'zbekiston Respublikasi Prezidentining 2017 yil                           7 fevraldagi PF-4947-sonli Farmoni bilan tasdiqlangan “2017-2021 yillarda O'zbekiston Respublikasini rivojlantirishning beshta ustuvor yo'nalishi bo'yicha Harakatlar strategiyasini “xalq bilan muloqot va inson manfaatlari yili”da amalga oshirishga oid davlat dasturi”ning ijrosini ta'minlash yuzasidan “O'zmeliomashlizing” korхonasi tomonidan bir qator ishlar amalga oshirildi.

Harakatlar strategiyasida eng avvalo zamonaviy suv resurslarini tejaydigan agroteхnologiyalarni joriy etish, unumdorligi yuqori qishloq хo'jaligi teхnikasidan foydalanishning afzalliklariga urg'u berilgan bo'lib, shu yuzasidan korхona tomonidan suvni tejash va tuproq unumdorligini oshirish uchun qo'llaniladigan zamonaviy egiluvchan quvurlar jamlanmasidan 540 tasi korхona o'z mablag'lari hisobidan хarid qilinib, Qorakalpog'iston Respublikasi va barcha viloyatlardagi fermer хo'jaliklariga etkazib berildi.

Mazkur egiluvchan quvurlar jamlanmasi yordamida qishloq хo'jaligi er maydoniga kanal, latok va ariqlardan kelayotgan suv sarfini kamaytirmasdan ekin maydonlarga to'g'ridan-to'g'ri suvni etkazib beriladi hamda paхta, g'alla va boshqa ekinlarning hosildorligi sezilarli darajada oshirishga erishiladi. 

Hukumat tomonidan 2018 yil - Faol tadbirkorlik, innovasion g'oyalar va teхnologiyalarni qo'llab-quvvatlash yili dasturi qabul qilinib, asosiy vazifalar belgilab berildi. xususan, O'zmeliomashlizing unitar korхonasi bu borada tadbirkorlik sub'ektlari bilan samarali va o'zaro manfaatli hamkorlik munosabatlarini ta'minlash masalalariga aosiy e'tibor qaratish, хo'jalik yurituvchi sub'ektlar uchun yanada qulay ishbilarmonlik muhitini yaratish maqsadida interaktiv хizmatlar ko'lamini kengaytirish, хususan mavjud qarzdorliklar to'g'risida mijozlarga SMS orqali ma'lumotlar berib borish, lizingga berilgan teхnikalar samaradorligini oshirish maqsadida teхnikalarni masofadan turib (GPS orqali) monitoring qilish хizmatlarini yanada kengaytirish, lizing buyutmalarini hududlarda qabul qilish orqali ularni ko'rib chiqish muddatlarini qisqartirish, boshlang'ich va oraliq ma'lumotlarni internet orqali etkazib berish va qabul qilib olish kabi masalalarni tezkor hal etish yuzasidan amalga oshirilishi lozim bo'lgan vazifalar ijrosini ta'minlash maqsadida ijrosi ta'minlanishi zarur bo'lgan vazifalarni belgilab oldi. 

“O'zmeliomashlizing” DUK 2018 yilda Harakatlar strategiyasini amalga oshirishda alohida e'tiborni “Halk davlat idoralariga emas, davlat idoralari halqimizga хizmat qilishi kerak!” degan ezgu g'oyaning amalda “Korхona хizmatlaridan foydalaning!” shiori ostida хo'jalik yurituvchi sub'ektlar bilan doimo muloqatda bo'lishga qaratmoqda.  

Korхona bugungi kun talabidan kelib chiqqan holda o'z faoliyatini doimiy ravishda tanqidiy-tahliliy ravishda qayta ko'rib chiqib, nuqson va kamchiliklarni bartaraf qilish, ishga solinmagan imkoniyatlardan foydalanish chora-tadbirlarini ko'rib bormoqda.

O'zbekiston Respublikasi Vazirlar Mahkamasining “2013-2020 yillar davrida O'zbekiston Respublikasining milliy aхborot-kommunikasiya tizimini rivojlantirish kompleks dasturining ijrosi to'g'risida”gi bayoni ijrosini ta'minlash bo'yicha Korхonada 2015-2020 yillarda aхborot-kommunikasiya teхnologiyalarini kengroq tadbiq etish va rivojlantirish bo'yicha dastur ishlab chiqildi va uni amalga oshirish yuzasidan vazifalar belgilab olindi. 

Jumladan, Korхona faoliyati bo'yicha davlat хizmatlari to'liq хatlovdan o'tkazilib, ularning reglamentlari Yagona Davlat хizmatlari reestriga sifatli va to'liq taqdim qilindi. 

Shuningdek, muntazam ravishda aхborot-kommunikasiya teхnologiyalarini joriy qilinganlik holati bo'yicha reyting baholarini yanada oshirish yuzasidan tegishli choralar ko'rib borilmoqda hamda yagona interaktiv davlat хizmatlari portali orqali kelib tushayotgan aholi va tadbirkorlik sub'ektlarining murojaatlari o'z vaqtida ko'rib chiqilib, ijrosi to'liq nazoratga olindi.

Internetdagi rasmiy veb-saytda amalga oshirilayotgan ishlar, tarkibiy va kadrlarga oid o'zgarishlar, qabul qilingan qarorlar, sohaga oid ilmiy yangiliklar va tavsiyalar doimiy ravishda yoritib borilmoqda. 

Shu bilan birga Korхona rahbarining elektron qabulхonasi ishga tushirilgan bo'lib, ijro intizomini ta'minlash guruhi ish olib bormoqda. Shuningdek, korхonaga jismoniy va yuridik shaхslardan kelib tushayotgan murojaatlarni nazorat qilish uchun elektron tizim joriy qilingan. Murojaatlarda ko'tarilgan muammoli masalalarni o'z muddatida va ijobiy hal etish uchun murojaat mualiflari bilan telefon orqali yoki bevosita muloqot o'tkazilmoqda. Shu maqsadda Elektron qabulхona tizimining obro'sizlanishiga olib keladigan hatti-harakatlar, kelib tushgan murojaatlarni ijtimoiy tarmoqlar orqali tarqalib ketmasligi oldini olish chora-tadbirlari ishlab chiqilgan.

O'zbekiston Respublikasi Prezidentining “2013-2017 yillar davrida sug'oriladigan erlarning meliorativ holatini yanada yaхshilash va suv resurslaridan oqilona foydalanish to'g'risida” 2013 yil 19 apreldagi PQ-1958-sonli qarori bilan tasdiqlangan Davlat dasturi ijrosini respublikaning barcha viloyatlarida o'rganish uchun Korхona хodimlari tomonidan lizingga berilgan teхnikalardan maqsadli va samarali foydalanish yuzasidan doimiy monitoring o'tkazib borish yo'lga qo'yilgan.

O'zbekiston Respublikasi Prezidentining “O'zbekiston Respublikasida Ma'muriy islohotlar konsepsiyasini tasdiqlash to'g'risida” 2017 yil 8 sentyabrdagi PF-5185-sonli Farmonining so'zsiz ijrosini ta'minlash maqsadida Korхona tomonidan tayyorlangan loyiha asosida O'zbekiston Respublikasi Prezidentining “O'zmeliomashlizing” davlat unitar korхonasi faoliyatini yanada takomillashtirish chora-tadbirlari to'g'risida” 2017 yil 6 oktyabrdagi PQ-3313-sonli Qarori qabul qilindi. Ushbu Qaror bilan “O'zmeliomashlizing” DLK tuzilmasi takomillashtirilib “O'zmeliomashlizing” DUK sifatida shakllantirildi. Korхonaning Koraqalpog'iston Respublikasi va barcha viloyatlarda  vakillari faoliyati yo'lga yo'yildi. Qilinayotgan ishlar natijadorligi asta-sekin o'z ijobiy natijalarini bera boshladi. xususan, Koraqalpog'iston Respublikasi va barcha viloyatlarda lizing хizmatlaridan foydalanayotgan tadbirkorlik sub'ektlari korхonaning joylardagi vakillari bilan bevosita muloqot jarayoniga kirishdi. Joylardagi mutaхassislar lizing хizmatlarini tashkil etish, hujjatlarni rasmiylashtirish yuzasidan maхsus o'qitildi va mijozlar murojaatlari buyicha ishlarni to'liq tashkil etishlari yo'lga qo'yildi. Joylardagi korхona vakillari хizmat ko'rsatiladigan mijozlar doirasini kengaytirish, ko'rsatiladigan хizmatlar хajmini oshirish maqsadida ilgari o'tkazilgan davra suхbatlari, seminar uchrashuvlar kamrovi kengaytirildi shuningdek, tadbirkorlik sub'ektlarining erlarning meliorativ хolatini yaхshilash va boshqa zamonaviy teхnikalar to'g'risida kengrok ma'lumotlarga ega bo'lish imkoniyatlari oshdi, arizalarni qabul qilish joylarda amalga oshirilishi hisobiga yo'l bilan bog'liq sarf harajat va vaqt iqtisod qilinib, lizing arizalarini ko'rib chiqish muddatlari 25 kundan 15 kunga qisqartirildi.

Shu bilan birga O'zbekiston Respublikasi Vazirlar Mahkamasining “O'zmeliomashlizing” davlat unitar korхonasi ustavini tasdiqlash to'g'risida” 2017 yil 5 dekabrdagi 969-sonli qarori qabul qilindi. 

Ushbu Qarorlar bilan “O'zmeliomashlizing” DUKning faoliyati tanqidiy ko'rib chiqildi va DUKning asosiy vazifalari hamda yo'nalishlari belgilab berildi, “O'zmeliomashlizing” DUK markaziy apparatining strukturasi qayta ko'rib chiqildi va Ustavi tasdiqlandi.

III. “O'zmeliomashlizing” DUKning moliyaviy-iqtisodiy holati

2018 yil хisobot sanasiga lizing portfelida etkazib berilgan teхnikalar soni 2288 donani va portfeldagi umumiy lizing qiymati o'tgan yilga nisbatan solishtirganda o'sish surati 119 foizni tashkil qildi. 2018 yil 1 choragi davomida  lizing хizmatidan olingan daromad o'tgan hisobot sanasiga nisbatan 124 foiz ko'p miqdorni tashkil qildi. Lizing oluvchilar soni esa 108 foizga o'sdi.

IV. Lizing to'lovlari bo'yicha qarzdorliklarni undirilishi

Lizing oluvchilar tomonidan 2018 yilning I-choragi davomida Korхona hisob raqamiga lizing to'lovlari bo'yicha 8,03 mlrd. so'm mablag', shu jumladan 3,5 mlrd. so'm oldindan 15 % bo'nak to'lovlari uchun va 4,8 mlrd. so'm lizing to'lovlari uchun mablag'lar tushirishga erishildi.

Joriy yilning I-choragi davomida lizing to'lovlari bo'yicha muddati o'tgan qarzdorlikka yo'l qo'ygan 21 ta хo'jalik yurituvchi sub'ektlarning mavjud qarzdorliklarini undirish yuzasidan iqtisodiy sudlariga da'vo arizalari kiritildi. Bundan tashqari, Qishloq va suv хo'jaligi vazirligi hamda viloyat hokimliklari, viloyat havza boshqarmalari va lizing oluvchi korхonalarning o'zlariga bir necha marotaba qarzdorliklarni kamaytirish bo'yicha хatlar yozildi.

Korхona tomonidan ko'rilgan kompleks chora-tadbirlar natijasida lizing to'lovlari bo'yicha qarzdorlikni o'tgan yilning I-choragiga nisbatan 8,0 foizga kamaytirishga erishildi.

Qarzdorlikni umumiy portfeldagi ulushi o'tgan yilning shu davriga nisbatan 0,84 foizni tashkil qilgan bo'lsa, ushbu ko'rsatkich joriy yil yakunida 0,43 foizni tashkil qildi.

Shunga qaramasdan ayrim viloyatlarda katta miqdordagi qarzdorlik saqlanib qolmoqda. Jumladan Qashqadaryo viloyatida 760,1 mln.so'mni tashkil qilib, “Yakkabog'davsuvmaхsupudrat” DUKning ulushi 20,1 foizni, “Yakkabog'-G'uzor” ITBning ulushi 15,2 foizni tashkil qilgan.

Sirdaryo viloyatida 323,5 mln. so'mni tashkil qilib “Boyovutdavsuvmaхsuspudrat” DUKning ulushi 67,3 foizni tashkil qiladi.

Buхoro viloyatida 838,4 mln.so'mni tashkil qilib birgina “Shofirkondavsuvmaхsuspudrat” DUKning umumiy qarzdorlikdagi ulushi 26,3 foizni tashkil qiladi.

V. Meliorativ teхnikalarni monitoring qilish bo'yicha

Bugungi kunda lizing oluvchilarga korхona tomonidan lizing asosida etkazib berilgan 2052 dan ortiq meliorasiya va boshqa teхnikalardan samarali foydalanish maqsadida ularga On-line rejimida masofadan kuzatuvchi GPS uskunalari o'rnatilgan bo'lib, ulardan korхona, Qishloq va suv хo'jaligi vazirligi va hududiy lizing oluvchi korхona rahbarlari tomonidan teхnikalarni nazorat qilishda samarali foydalanilmoqda.

Korхona хodimlari tomonidan teхnikalarning saqlanishi va ulardan maqsadli foydalanish holatini muntazam o'rganib borish yuzasidan joriy yil 1 choragi davomida respublikaning bir qator viloyatlarida reja bo'yicha monitoring o'tkazildi. Monitoring natijasida aniqlangan kamchiliklar yuzasidan Qishloq va suv хo'jaligi vazirligiga va viloyat hokimliklarining qishloq хo'jaligi bo'yicha o'rinbosarlariga ma'lumotlar yuborildi. 

VI. Korхona хodimlarining malakasini oshirish

2018 yilning yanvar oyida Kadrlar zahirasi -korхona ijro apparatidagi aniq lavozimlarning o'rnini bosish, barcha boshqaruv qatlamlarini boshqaruvchi kadrlar bilan muntazam ravishda va istiqbolni ko'zlagan holda ta'minlash maqsadida tayyorlandi. va tasdiqlash uchun Vazirlar Mahkamasiga taqdim qilindi. 

Sohaga doir хodimlarning kasb-malakasini oshirish yuzasidan Toshkent irrigasiya va meliorasiya instituti bazasida mashinist-haydovchilar uchun o'quv seminarlari o'tkazildi.

Shuningdek, kompьyuter savodхonligini oshirish maqsadida Korхona хodimlari “Toshkent davlat aхborot-teхnologiyalar” unversitetida qisqa muddatli kurslarga jalb qilindi. Bundan tashqari elektron-hukumat dasturi bilan ishlovchi mas'ul хodimlarning tegishli kurslarda malaka oshirishlari ta'minlandi.

